
KIMYO FANI TA’LIMIDAGI 
INNOVATSIYALAR: 
ZAMONAVIY YONDASHUVLAR 
VA ULARNING TASNIFLANISHI

Ishmanova Zohida Ubaydullayevna
Islom Karimov nomidagi Toshkent davlat texnika universiteti
umumta’lim fanlari fakulteti “Umumiy kimyo” kafedrasi dotsenti, (PhD)

ORCID: 0009-0007-8508-2736
Annotatsiya: Hozirgi kunda ta’lim jarayonida tub o‘zgarishlar yuz bermoqda. Rivojlanayotgan zamon kimyo fanini o‘qi­
tishda innovatsion yondashuvlarni joriy etishni taqozo etadi. Jamiyatda ilm-fan taraqqiyoti hamda zamonaviy texnologik 
imkoniyatlar kengayib borayotgan bir sharoitda kimyo fani an’anaviy o‘qitish metodlaridan zamonaviy va ilg‘or texnologi­
yalarga o‘tmoqda. Mazkur jarayon o‘quvchilarning darsga bo‘lgan munosabatini ijobiy tomonga o‘zgartirib, fan bo‘yicha 
bilimlarni chuqur o‘zlashtirish, ularni real hayot bilan bog‘lash, qiziqarli va interfaol usullar orqali o‘rganish, yangi bilimlarni 
mustaqil izlash hamda tadqiq etishga xizmat qiladi.

Kalit so‘zlar: kimyo ta’limi, innovatsion texnologiyalar, zamonaviy yondashuv, virtual laboratoriya, STEAM, interfaol 
metodlar, axborot-kommunikatsiya texnologiyalari.
Abstract: Fundamental changes are currently taking place in the educational process. The development of modern 
society requires the implementation of innovative approaches in teaching chemistry. As scientific progress and techno­
logical capabilities continue to expand, chemistry education is transitioning from traditional teaching methods to modern 
and advanced technologies. This transformation positively influences students’ attitudes toward learning, enabling them 
to acquire in-depth knowledge, relate it to real-life contexts, and engage in interactive and meaningful learning processes. 
It also encourages independent learning, inquiry, and research activities.

Key words: chemistry education, innovative technologies, modern approach, virtual laboratory, STEAM, interactive 
methods, information and communication technologies.
Аннотация: В настоящее время в образовательном процессе происходят существенные изменения. Развитие 
современного общества требует внедрения инновационных подходов в преподавании химии. На фоне расши­
рения научного прогресса и технологических возможностей химическое образование переходит от традиционных 
методов обучения к современным и передовым технологиям. Данный процесс способствует формированию 
положительного отношения учащихся к обучению, обеспечивает глубокое усвоение знаний, их связь с реальной 
жизнью, а также стимулирует познавательную активность, самостоятельный поиск и исследование новых знаний.

Ключевые слова: химическое образование, инновационные технологии, современный подход, виртуальная 
лаборатория, STEAM, интерактивные методы, информационно-коммуникационные технологии.

KIRISH 
Innovatsion texnologiyalar kimyo fanini o‘qitish samaradorligini oshirish, o‘quvchilarning mustaqil fikrlash 

ko‘nikmasini rivojlantirish, ularda ilmiy dunyoqarash va analitik tafakkurni shakllantirish uchun keng imkoniyat 
yaratadi. Endilikda dars jarayonlarida o‘qituvchilar son-sanoqsiz interfaol metodlardan, raqamli texnik vosi­
talardan, multimedia dasturlaridan, virtual laboratoriyalardan, elektron o‘quv resurslaridan foydalanmoqda. 
Bu zamonaviy imkoniyatlar yordamida eng murakkab kimyoviy jarayonlarni ham sodda va ravon, qiziqarli va 
interaktiv usulda o‘rgatish mumkin bo‘lmoqda. Innovatsion o‘qitish jarayonida asosiy maqsad – o‘quvchida fan 
bo‘yicha chuqur bilim, mustaqil izlanish, muammoni ilmiy asosda hal qilish, jamoa bo‘lib ishlash, amaliy tajriba 
olib borish, ijodiy va tanqidiy qaror qabul qilish, hayotiy vaziyatlarni to‘g‘ri tahlil qilish, o‘z fikrini erkin bildirib, aniq 
dalillar bilan himoya qila olish kabi zamonaviy kompetensiyalarni shakllantirishdan iborat. Har bir darsda o‘qi­
tuvchi zamon bilan hamqadam bo‘lib, innovatsiyalardan foydalanib, darsni jonlantirishi va har bir o‘quvchining 
o‘z qobiliyati hamda qiziqishiga mos bilim olishini ta’minlashi zarur.

MAVZUGA OID ADABIYOTLAR SHARHI
Zamonaviy pedagogik texnologiyalar yordamida kimyo darslarini tashkil etishda bir qator asosiy uslublar 

va metodlarni alohida ko‘rsatib o‘tish mumkin. Interfaol o‘qitish jarayonini tashkil etish, guruhlarda ishlash, 
loyiha asosida o‘rganish, muammoli vazifalarni yechish, rolli o‘yinlar, laboratoriya ishlarini jonli va virtual tarzda 
o‘tkazish, STEAM yondashuvida dars tashkil qilish, fanlararo bog‘liqlik asosida o‘qitish, individual va differensial 
yondashuvlar, hayotiy misollar asosida o‘rganishga katta e’tibor berilmoqda. Kimyo fanida zamonaviy innovat­
sion texnologiyalarni tatbiq qilish o‘quvchilarda ilmga qiziqish va fanga muhabbat uyg‘otadi. Kimyo darslarini 
quruq nazariy bilim asosida emas, balki jonli, amaliy va real hayotga bog‘lab o‘rgatish zamonaviy yondashuv­
larning asosiy maqsadidir. Axborot-kommunikatsiya texnologiyalari – multimediya taqdimotlari, onlayn dars 
platformalari, elektron darslik va testlar, intellektual o‘quv dasturlari, zamonaviy laboratoriyalar, vizual vositalar, 
“aqlli” taxtalar oson va tez bilim egallash hamda ularni mustahkamlashda keng imkoniyat beradi [1].

Innovatsion texnologiyalarning o‘qitish jarayoniga kiritilishi, kimyo fanida an’anaviy va o‘zini oqlab 
kelayotgan o‘qitish usullarining doimiy ravishda zamonaviylik bilan to‘ldirilishi o‘quvchi va o‘qituvchi munosa­
batini yangicha bosqichga olib chiqmoqda. Masalan, virtual laboratoriya yordamida eng qiyin kimyoviy tajribani 
xavfsiz va samarali tarzda bajarish, tajribaviy natijalarni grafiklarda ko‘rib chiqish, mantiqiy savollar orqali 
muammoli vaziyatlarni hal qilish va ularni reallikda tasavvur qilish imkoniyati paydo bo‘ladi. Bu jarayon o‘quv­
chiga faqat tayyor ma’lumot emas, balki tajriba va natija asosida bilim berishga, xavfsiz tarzda sinov, izlanish 
va xatodan to‘g‘ri xulosa chiqarishga yordam beradi [2].

Ta’lim innovatsiyalari o‘qitish jarayoniga olib kirilayotgan usul va vositalarda ham, o‘quv dasturi hamda 
ta’lim mazmunida ham o‘z aksini topmoqda. Darsda animatsiyali videolar, grafik va sxemali tasvirlar, onlayn 
testlar, virtual eksperimentlar orqali ham nazariy, ham amaliy sohani uyg‘unlashtirgan holda bilim berishga 
e’tibor kuchaydi. Shuningdek, zamonaviy elektron va bosma darsliklar, nazariy hamda amaliy materiallarning 
o‘zaro uyg‘unligi, didaktik o‘yinlar va innovatsion o‘quv ilovalari, mediamateriallar yordamida darslar ancha 
samarali o‘tmoqda.

TADQIQOT METODOLOGIYASI 
Tadqiqot metodologiyasi doirasida mazkur mavzu bo‘yicha ma’lumotlar yig‘ish tizimli va kompleks yonda­

shuv asosida amalga oshirildi. Avvalo, kimyo ta’limida innovatsion yondashuvlar va ularning tasnifiga oid 
ilmiy-adabiy manbalar, o‘quv-uslubiy qo‘llanmalar, normativ-huquqiy hujjatlar hamda zamonaviy pedagogik 
tadqiqotlar tahlil qilindi.

Empirik ma’lumotlarni olish maqsadida umumta’lim maktablari va oliy ta’lim muassasalarida faoliyat yuri­
tayotgan kimyo o‘qituvchilari o‘rtasida so‘rovnoma va yarim tuzilgan intervyular o‘tkazildi, shuningdek, dars 
jarayonlarini bevosita kuzatish orqali innovatsion texnologiyalardan foydalanish holati o‘rganildi. Olingan ma’lu­
motlar miqdoriy va sifat tahlili usullari yordamida qayta ishlanib, ularning o‘zaro bog‘liqligi aniqlashtirildi. Statistik 
tahlil orqali so‘rovnoma natijalari umumlashtirildi, taqqoslash va guruhlash usullari asosida esa turli innovatsion 
yondashuvlarning samaradorligi baholandi.

Shuningdek, kontent-tahlil metodi yordamida o‘quv materiallari va dars ishlanmalari o‘rganilib, innovat­
sion texnologiyalarning qo‘llanish darajasi aniqlashtirildi. Natijada, olingan ma’lumotlar asosida kimyo ta’limida 
qo‘llanilayotgan innovatsion yondashuvlarning turlari va ularning amaliy samaradorligi ilmiy asosda tahlil qilindi.

TAHLIL VA NATIJALAR
Innovatsion texnologiyalar kimyo fanini o‘qitishda yangi, zamonaviy imkoniyatlar eshigini ochdi. O‘qituv­

chilar oldiga esa yangicha kompetensiyalarni egallash, doimiy o‘z ustida ishlash, yangi vosita va innovatsiyalarni 
tatbiq etish, individual va jamoaviy o‘qitish usullarini rivojlantirish vazifasini qo‘ydi. Kimyo o‘qituvchilarining kasbiy 
mahorati zamonaviy bilimlar, tanqidiy va ijodiy tafakkur, har bir o‘quvchining o‘ziga xosligini inobatga olishda o‘z 
aksini topmoqda. Fanlararo integratsiya asosidagi innovatsion yondashuvlar kimyo fanining samaradorligi va 
ahamiyatini oshirishda muhim rol o‘ynaydi. Kimyo, fizika, biologiya, matematika va informatika fanlari orasidagi 
o‘zaro bog‘liqlikni innovatsion yondashuvlar asosida o‘rganish orqali o‘quvchilar hayotiy vaziyatlarni kompleks 
tarzda tahlil qilish, muammoli vaziyatlarni xalqaro amaliyot asosida hal etish, yangi kasblar mazmunini chuqur 
o‘zlashtirish imkoniyatiga ega bo‘ladilar. Innovatsion texnologiyalarning tasniflanishi kelgusi avlod kimyo ta’li­
mining poydevori hisoblanadi. Ularni quyidagilar tarzida tasniflash mumkin: didaktik innovatsiyalar, texnologik 
innovatsiyalar, axborot-kommunikatsiya innovatsiyalari, psixologik-pedagogik innovatsiyalar, kompetensiyaga 
asoslangan yondashuvlar, o‘quvchini motivatsiyalashga yo‘naltirilgan innovatsiyalar va boshqalar [3].

Didaktik innovatsiyalar zamonaviy darsni rejalashtirish, o‘quv dasturlarini moslashtirish, o‘quv material­
larini yangicha shaklda tanlashda qo‘llaniladi. Texnologik innovatsiyalar amaliy eksperimentlar, virtual labora­
toriyalar, integratsiyalashgan texnik vositalar, kompyuter dasturlari va multimediya vositalarini joriy qilish orqali 

namoyon bo‘ladi. Axborot-kommunikatsiya texnologiyalari zamonaviy kompyuter vositalaridan, internet asosi­
dagi o‘qitishdan, raqamli darslar va test tizimlaridan foydalanish orqali amalga oshadi. Psixologik-pedagogik 
innovatsiyalar har bir o‘quvchining o‘ziga xosligini hisobga olgan holda, individuallashtirilgan va differensial 
yondashuvlarni joriy etish, har bir o‘quvchi uchun alohida ta’lim strategiyasini ishlab chiqishga yordam beradi. 
Kompetensiyaga asoslangan innovatsiyalar esa har bir o‘quvchida XXI-asr ko‘nikmalari – tanqidiy fikrlash, 
muammoli vazifalarni hal qilish, ijodiy yondashuv, kommunikatsiya, jamoaviy ishlash va zamonaviy texnologi­
yalarni egallashga yo‘naltirilgan.

Innovatsion texnologiyalar yordamida dars mazmunini amaliyotga yaqinlashtirish, hayot bilan bog‘lab 
o‘qitish, talab va real ehtiyojga moslashtirish, har bir kimyo darsini bilim va ko‘nikmaga yo‘naltirish asosida 
tashkil qilish maqsadga muvofiqdir. Shu bois yangicha o‘qitish usullari nafaqat zamonaviy texnik vositalarni jalb 
etadi, balki natijaga yo‘naltirilgan, mustaqil fikrlovchi, zamonaviy bilimlarni oson egallovchi avlod tarbiyasiga 
xizmat qiladi. O‘quvchilar dars jarayonida jonli tajribalar, virtual laboratoriyalarda tajribalarni bajarish, ularning 
qurilishi va vazifasini o‘z ko‘zi bilan ko‘rish, videotasvirlar va interaktiv mashg‘ulotlarda ishtirok etish orqali 
bilimlarni chuqur va mustahkam o‘zlashtiradi. Laboratoriya amaliyotlari yordamida nazariy bilimlarni amalda 
sinab ko‘rish, natijalarni mustaqil tarzda umumlashtirish, xulosa chiqarish malakasi shakllanadi.

Mavjud kimyo fanini o‘qitish tajribasi shuni ko‘rsatadiki, har qanday yangi innovatsion texnologiya ham, 
zamonaviy metodlar ham asosiy qadriyatga – har bir o‘quvchida ilmga chanqoqlik va mustaqil o‘qish hamda 
g‘oyalash qobiliyatini shakllantirishga xizmat qiladi. O‘quvchini mustaqil fikrlashga, ochiqlik va ilmiy izlanishga, 
yangi bilimlarni qabul qilishga, tajriba o‘tkazish va tahlil qilishga undash zamonaviy innovatsion yondashuv­
larning talabidir. Saqlanib qolgan an’anaviy o‘qitish tajribasi, zamonaviy innovatsion texnologiyalar va ilg‘or 
xorijiy tajribalarni uyg‘unlashtirish ishlab chiqarishda zamonaviy texnologiyalarni mukammal egallash, kundalik 
hayotda fanlarni qo‘llay olish, o‘zini ham, jamiyatni ham tinimsiz rivojlantirish uchun asos bo‘lib xizmat qiladi [4].

O‘quvchilarda zamonaviy bilimlarni oson va tez o‘zlashtirish, o‘z-o‘zini rivojlantirish, fanga qiziqishni 
oshirish, real hayot vaziyatida kimyoviy bilim va ko‘nikmalarni qo‘llash, ilmiy tafakkur va amaliy kompetensi­
yalarni egallash, kuchli irodali va zamonaviy yetuk shaxs sifatida shakllanish imkoniyati kengaymoqda. Kimyo 
fanini o‘qitishda zamonaviy innovatsion texnologiyalarni keng tatbiq etish natijasida o‘quvchilar oldida hayot 
faoliyatining barcha sohalarini chuqur bilim asosida tushuna olish, kelajak kasblariga tayyorlanish, global 
muammolarni hal qilish, ekologik muammolar bo‘yicha ilmiy pozitsiyaga ega bo‘lish, ijodkorlik va liderlik qobili­
yatini rivojlantirish, axborot texnologiyalari yordamida kuchli amaliy ko‘nikmalarni hosil qilish imkoniyati ochiladi. 
Har bir dars interfaollikka, amaliy harakatga, zamonaviy loyihalash va muammoli yechimga, guruhli ishlashga, 
birgalikda natijaga yo‘naltirishga asoslanadi.

Zamonaviy o‘qituvchi o‘z ustida izchil ishlashi, yangi texnologik vositalardan faol foydalanishi, doimiy 
yangilanish va raqobatbardosh bilimlarga ega bo‘lishi shart. Innovatsion texnologiyalarning yana bir muhim 
afzalligi – o‘quvchining mustaqil va o‘z-o‘ziga ishonchli bo‘lishi, shuningdek, jamoa bilan ishlash malakasining 
yuksalib borishida namoyon bo‘ladi. Har qanday yangi vosita, metod va dastur zamonaviy darsga erkinlik, 
qulaylik, ishonch, samara va motivatsiya olib kiradi. Tahlil qilinsa, hozirgi bosqichda innovatsion texnologi­
yalardan samarali foydalanib o‘qitish natijasida o‘quvchilar intellektual rivojlanadi, mustaqil va zamonaviy 
fikrlaydi, tez o‘zlashtiradi, kuchli natijaga va natijaviy kompetensiyalarga ega bo‘ladi. Har bir yangi metod o‘quv­
chiga mustahkam bilim, tayyor ko‘nikma va himoyalangan hayotiy qaror beradi [5].

XULOSA VA TAKLIFLAR
Xulosa qilib aytilsa, bugungi kunda kimyo fanini o‘qitishda eng ilg‘or, zamonaviy va innovatsion texnologi­

yalardan keng hamda to‘g‘ri foydalanish, yangi pedagogik yondashuvlarni tatbiq qilish orqali o‘quvchilarni 
zamonaviy hayotga tayyorlash, raqobatbardosh bilimli avlodni tarbiyalash mumkin. Fanga qiziqish kuchayadi, 
o‘quvchilar o‘zini namoyon qiladi, amaliy faoliyat, mustaqil izlanish va ilmiy tafakkur orqali ularda mutaxassislik, 
kreativlik va yetakchilik ko‘nikmalari shakllanadi. Innovatsion yondashuvlar orqali ta’lim sifati va samaradorligi 
tubdan yangilanadi hamda o‘zining ijobiy natijasini beradi.

Foydalanilgan adabiyotlar ro‘yxati:
1.	 Ikromova Sh., Xamdullayeva M. Zamonaviy pedagogik texnologiyalar. “Fan va texnologiya”, Toshkent, 2020-yil, 340 

bet. 
2.	 Jabborov U. Ta’lim sistemalarida innovatsion texnologiyalar. “Samarqand universiteti”, Samarqand, 2019-yil, 284 bet. 
3.	 Mavlanova R.A. Kimyo o‘qitish metodikasi. “O‘qituvchi”, Toshkent, 2022-yil, 410 bet. 
4.	 Olloyorov Sh.B. Pedagogik innovatsiyalar va ularning rivojlanishi. “Innovatsiya”, Toshkent, 2021-yil, 300 bet. 
5.	 Qosimov Sh. Kimyo darslarida zamonaviy axborot texnologiyalari. “Buxoro universiteti”, Buxoro, 2018-yil, 256 bet. 
6.	 Rustamova G. Ta’limda interfaol metodlar. “Ziyovuddin”, Termiz, 2019-yil, 201 bet. 
7.	 Safarova L. Masofaviy ta’lim va innovatsion yondashuvlar. “Andijon universiteti”, Andijon, 2023-yil, 320 bet. 
8.	 To‘xtayev N. Kimyo ta’limida virtual laboratoriyalar. “Ilm ziyo”, Namangan, 2021-yil, 173 bet.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

